
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Maqolada jismoniy shaxslarni soliqqa tortishda xalqaro fiskal rag‘batlantirish tajribasi va 
uni O‘zbekistonda qo‘llash istiqbollari ijtimoiy-ekologik yondashuv asosida tahlil qilingan. Unda Polsha, 
Germaniya va AQSH kabi davlatlarning ijtimoiy himoya hamda “yashil” iqtisodiyotni qo‘llab-quvvatlashga oid 
soliq mexanizmlari qiyoslanadi. Tadqiqot natijasida nogironligi bor bolalar parvarishi, yoshlar bandligi va qayta 
tiklanuvchi energiya manbalari uchun soliq imtiyozlarini joriy etish bo‘yicha ilmiy takliflar ilgari surilgan.

Kalit so‘zlar: fiskal rag‘batlantirish, xalqaro tajriba, ijtimoiy himoya, yashil iqtisodiyot, soliq imtiyozi, byudjet 
barqarorligi.

Аннотация: В статье анализируется международный опыт фискального стимулирования при 
налогообложении физических лиц и перспективы его применения в Узбекистане на основе социально-
экологического подхода. Сравниваются механизмы налоговой поддержки социальной защиты и 
«зеленой» экономики в таких странах, как Польша, Германия и США. В результате исследования 
выдвинуты научные предложения по внедрению налоговых льгот для семей с детьми с инвалидностью, 
занятости молодежи и использования возобновляемых источников энергии.

Ключевые слова: фискальное стимулирование, международный опыт, социальная защита, зеленая 
экономика, налоговые льготы, устойчивость бюджета.

Abstract: The article analyzes international experience in fiscal incentives for personal taxation and the 
prospects for its application in Uzbekistan based on a socio-ecological approach. Tax mechanisms for social 
protection and the “green” economy in countries such as Poland, Germany, and the USA are compared. As a 
result of the study, scientific proposals for introducing tax incentives for disability care, youth employment, and 
renewable energy sources are put forward.

Keywords: fiscal incentives, international experience, social protection, green economy, tax incentives, 
budget stability.

K I R I S H
Bozor iqtisodiyoti sharoitida jismoniy shaxslardan olinadigan soliqlar davlat moliyasi barqarorligini 

taʼminlovchi, ijtimoiy dasturlarni moliyalashtiruvchi va aholi daromadlarini tartibga soluvchi eng muhim moliyaviy 
instrumentlardan biri hisoblanadi. Oʻzbekistonda amalga oshirilayotgan keng koʻlamli iqtisodiy islohotlar 
jarayonida fuqarolar daromadlaridan soliq undirish tizimli ravishda takomillashtirib borilmoqda. Bu jarayon bir 
tomondan byudjet tushumlarini barqaror oshirishni, ikkinchi tomondan aholining soliq yukini optimal darajada 
ushlab turishni koʻzda tutadi.

Jismoniy shaxslardan soliq undirish tizimi mamlakatning byudjet barqarorligi, ijtimoiy siyosat samaradorligi 
va daromadlar taqsimotini tartibga solishda muhim oʻrin tutadi. Xorijiy amaliyotlar soliq maʼmurchiligini 
raqamlashtirish, soliqqa oid ragʻbatlarni kuchaytirish, daromadlar bazasini kengaytirish va adolatli soliq yukini 
taʼminlashda bir qator innovatsion yondashuvlarni namoyon qiladi. Oʻzbekistonda ham jismoniy shaxslardan 
soliq undirish tizimi bosqichma-bosqich takomillashmoqda, ammo uni xalqaro tajriba bilan uygʻunlashtirish hali 
ham dolzarb vazifa boʻlib qolmoqda.

Mavzuga oid adabiyotlar sharhi
Jismoniy shaxslarning daromadlarini soliqqa tortish va uning iqtisodiy samaradorligini oshirish masalalari 

ko‘plab iqtisodchi olimlar tomonidan tadqiq etilgan. Jumladan:
Iqtisodchi olim A.V. Bryzgalin o‘z tadqiqotlarida jismoniy shaxslardan olinadigan daromad solig‘ini tartibga 

solishda adolatlilik tamoyiliga urg‘u beradi [1]. Uning fikricha, soliq yukini tabaqalashtirilgan (progresiv) stavkalar 
orqali taqsimlash aholining daromadlar bo‘yicha tabaqalanishini yumshatishning asosiy vositasidir.

Xalqaro ekspertlar (masalan, OECD mutaxassislari) jismoniy shaxslarni soliqqa tortishda raqamli 
iqtisodiyotning ta’sirini tahlil qilib, masofaviy ishlovchi shaxslar (frilanserlar) va platformalar orqali daromad 
topuvchilar uchun soliq ma’murchiligini soddalashtirish zarurligini ta’kidlashadi [2].

Mahalliy olimlardan Sh.A. Toshmatov soliqqa tortishning rag‘batlantiruvchi funksiyasiga to‘xtalib, daromad 
solig‘i orqali investitsion faollikni oshirish va innovatsion faoliyat bilan shug‘ullanuvchi shaxslarga imtiyozlar 
berish mexanizmlarini takomillashtirishni taklif etgan [3].

Iqtisodchi B.X. Xaydarov o‘z ishlarida jismoniy shaxslarning daromadlarini soliqqa tortishda soliq 
chegirmalari (tax deductions) tizimini kengaytirish, ayniqsa ta’lim va tibbiyot xarajatlari uchun imtiyozlar 
ko‘lamini oshirish ijtimoiy barqarorlikka xizmat qilishini isbotlagan [4].

Tadqiqot metodologiyasi
Ushbu maqolada jismoniy shaxslarni soliqqa tortish tizimini takomillashtirish tahlilini shakllantirishda 

xalqaro iqtisodiy tahlil metodikasida mavjud bo‘lgan keng qamrovli metodlardan foydalanilgan. Jumladan, 
tadqiqot jarayonida tahlil (analiz), sintez, induksiya, deduksiya va ilmiy abstraksiya metodlariga tayanilgan 
holda izlanishlar olib borilgan hamda yakuniy xulosalar shakllantirilgan.

Tahlil va natijalar
Xorijiy davlatlarda jismoniy shaxslardan soliq undirish amaliyoti turli modellar va mexanizmlar asosida 

shakllangan boʻlib, ularning har biri soliq tizimining samaradorligi, adolatliligi va shaffofligini taʼminlashga 
qaratilgan. Yevropa mamlakatlarida daromad soligʻi asosan progressiv shkala asosida amal qiladi. Yuqori 
daromadli qatlam ko‘proq stavka bilan, kam daromadli qatlam esa ancha yengil stavkalar bilan soliq toʻlaydi.

Xorijiy mamlakatlar tajribasi sifatida Germaniya, Kanada va Buyuk Britaniya kabi rivojlangan davlatlarda 
nogiron bolalar parvarishi bilan bogʻliq xarajatlarni soliq bazasidan qisman yoki toʻliq chiqarish amaliyoti ota-
onalarning moliyaviy yukini sezilarli darajada yengillashtirishga xizmat qiladi.

Germaniyada bola nogironlik darajasi rasman tasdiqlangan taqdirda ota-onalar daromad soligʻidan 
belgilangan miqdorda chegirma oladi, bu chegirma bolaning parvarishiga sarflangan xarajatlarning bir qismi 
bilan bevosita mutanosib ravishda hisoblanadi. Kanadada Disability Tax Credit orqali nogiron farzandi bor oila 
yillik soliq majburiyatidan sezilarli summani kamaytirishi mumkin. Eng muhim jihati, bu kredit qaytarilmaydigan 
turda boʻlib, ota-ona soliq toʻlamaydigan holatda ham davlat kambagʻallik xavfini pasaytirish maqsadida pul 
shaklida qoplab beradi.

Buyuk Britaniyada esa Disability Living Allowance va Child Disability Payment modellari nogiron bola 
uchun kundalik parvarish, reabilitatsiya, maxsus tibbiy vositalar kabi xarajatlarni qoplashga moʻljallangan 
boʻlib, soliqdan ozod qilingan toʻlov hisoblanadi. Ushbu mamlakatlar tajribasida asosiy prinsip nogiron bolaga 
ega oilada xarajat yuki yuqori boʻlgani uchun soliq tizimi orqali uni minimal darajaga tushirish, ijtimoiy himoyani 
kuchaytirish va bolaning sifatli parvarishini kafolatlashdir.

Oʻzbekiston uchun taklif sifatida esa xorij amaliyotiga yaqinlashtirilgan holda, oilaviy xarajatlarni soliqdan 
ozod qilish va maxsus chegirmalar berish orqali ijtimoiy yordamni kengaytirish koʻzda tutiladi. Bu yaqin kelajakda 
kam taʼminlangan va nogiron farzandli oilalarning daromadini samarali qoʻllab-quvvatlashga, ijtimoiy tenglikni 
oshirishga va muhim reabilitatsion xarajatlarni barqaror qoplashga xizmat qiladi. Shu jihatdan, Oʻzbekistonda 
nogiron bolalar parvarishi uchun soliq imtiyozlarini joriy etish nafaqat xalqaro standartlarga mos keladi, balki 

moliyaviy barqarorlikni taʼminlash, ijtimoiy adolatni kuchaytirish va oilalarning mehnat faolligini saqlab qolishga 
ham strategik hissa qoʻshadi (1-jadval).

1-jadval
Xalqaro soliq imtiyozlari orqali ijtimoiy himoyani kuchaytirish hamda rivojlangan mamlakatlar tajribasining 
Oʻzbekiston sharoitiga uygʻunlashuvi1

Mamlakat Qoʻllaniladigan imtiyoz 
turi

Mexanizm Ustuvor maqsad

Germaniya Soliqdan chegirma Nogiron bola parvarishi 
xarajatlari soliq bazasidan 
qisman chiqariladi

Oilaning soliq yukini 
kamaytirish

Kanada Disability Tax Credit 
(soliq krediti)

Soliqdan ozod boʻlgan 
taqdirda ham davlat pul 
shaklida qoplab beradi

Kambagʻallik xavfini 
kamaytirish

Buyuk Britaniya Disability Living 
Allowance

Toʻlovlar soliqdan ozod, 
bola parvarishi xarajatlarini 
qoplaydi

R e a b i l i t a t s i y a 
va parvarish 
samaradorligi

Oʻzbekiston (taklif) Soliqdan chegirma yoki 
imtiyoz

Oilaning nogiron bola uchun 
sarflagan xarajatlari soliqdan 
ozod qilinishi

Ijtimoiy himoya va 
daromadni qoʻllab-
quvvatlash

Jadvalda Germaniya, Kanada va Buyuk Britaniyada nogironligi boʻlgan bolalarni parvarish qilayotgan 
oilalarga beriladigan soliq imtiyozlari qiyosiy tarzda aks ettirilgan boʻlib, ularning mexanizmi va ustuvor 
maqsadlari oʻrtasida muayyan farqlar va oʻxshashliklar mavjud. Germaniya amaliyoti xarajatlarni soliq 
bazasidan qisman chiqarish orqali oilaning soliq yukini yengillashtirishga qaratilgan boʻlsa, Kanada modeli 
soliqdan ozod qilingan taqdirda ham davlat tomonidan moddiy qoʻllab-quvvatlashni davom ettiruvchi soliq krediti 
tizimiga tayanadi, bu esa kambagʻallik xavfini kamaytirish va barqaror ijtimoiy himoyani taʼminlashga xizmat 
qiladi. Buyuk Britaniyadagi Disability Living Allowance esa toʻgʻridan-toʻgʻri toʻlovlarni oʻz ichiga olib, nogiron 
bola parvarishi bilan bogʻliq xarajatlarni qoplash va reabilitatsiya jarayoni samaradorligini oshirishni maqsad 
qiladi. Ushbu uchta davlat tajribasi umumiy jihatdan nogironligi boʻlgan farzandi bor oilalarning iqtisodiy yukini 
kamaytirishga qaratilgan boʻlsa-da, qoʻllaniladigan mexanizmlar moliyaviy yordamni qanday shaklda va qay 
tarzda taqsimlashga qarab turlicha yoʻnalishga ega hisoblanadi. Oʻzbekiston uchun taklif etilgan imtiyoz modeli 
esa mazkur xalqaro tajribalarning umumiy gʻoyalarini jamlab, nogiron bola parvarishiga sarflangan xarajatlarni 
soliqdan toʻliq yoki qisman ozod qilish orqali oilaning daromadini muhofaza qilish va ijtimoiy qoʻllab-quvvatlashni 
kuchaytirishga yoʻnaltirilgan. Shu jihatdan jadvaldagi maʼlumotlar xorijiy mexanizmlardan maqsadli tarzda 
foydalanish, milliy soliq siyosatini takomillashtirish va ijtimoiy himoyani kuchaytirish boʻyicha aniq yoʻnalishlarni 
belgilab beradi.

AQSH, Yaponiya va Yevropa Ittifoqi davlatlarida 30 yoshgacha boʻlgan yoshlarni ishga qabul qilgan 
korxonalarni ragʻbatlantirishga qaratilgan soliq siyosatining asosiy maqsadi yoshlar oʻrtasida ishsizlikni 
kamaytirish, ularni mehnat bozoriga tezroq integratsiya qilish va kasbiy koʻnikmalarni shakllantirishdan iborat 
boʻlib, AQSHda Youth Employment Tax Credit va Work Opportunity Tax Credit orqali ish beruvchi yosh xodimlarni 
ishga olgani uchun toʻlov majburiyatlarini kamaytiradi, maoshdan toʻlanadigan payroll taxes qisqartiradi va bu 
orqali kompaniyalarga real xarajat tejami taqdim etadi.

Yaponiyada “Career Youth Program” doirasida korxonalar yoshlarni ishga olgani yoki ularni qayta 
tayyorlagani uchun soliq krediti, ish haqi soliqlariga chegirma va maxsus subsidiyalardan foydalanadi, bu 
model yapon mehnat bozorida barqarorlikni taʼminlash va kadrlar yetishmovchiligini yumshatishga xizmat 
qiladi. Yevropa mamlakatlarida esa “youth payroll tax incentive” modeli keng qoʻllanilib, ish beruvchilar 25–30 
yoshgacha boʻlgan xodimni ishga olganda maoshdan hisoblanadigan soliqlar qisqa muddatga 40–60% gacha 
kamaytiriladi.

Oʻzbekistonda joriy etilgan 1%lik stavka mexanizmi esa amaliy jihatdan rivojlangan davlatlardagi youth 
payroll tax incentive modelining milliy sharoitga moslashtirilgan varianti boʻlib, bu mexanizm korxonalar uchun 
yoshlar mehnatini arzonlashtirib, ularni birinchi ish joyiga ega boʻlish imkoniyati bilan taʼminlaydi, formal 
bandlikka oʻtishni ragʻbatlantiradi, kasbiy koʻnikmalarni amaliyotda egallashni tezlashtiradi va yoshlar oʻrtasidagi 
structural unemployment darajasini pasaytiradi. Shu bois Oʻzbekiston amaliyoti xalqaro modellar bilan toʻla 

1	  Germaniya Moliya vazirligi (Tax Benefits for Families with Disabled Children, 2022), Kanada hukumati (Disability Tax Credit, 2023), Buyuk 
Britaniya hukumati (Disability Living Allowance, 2022), Oʻzbekiston Respublikasi Soliq kodeksi (2023) hamda Oʻzbekiston Moliya vazirligi 
(Nogironligi boʻlgan bolali oilalarni qoʻllab-quvvatlash boʻyicha takliflar, 2024) maʼlumotlari asosida tayyorlangan.

uygʻun boʻlib, milliy mehnat bozorida yoshlar uchun yangi imkoniyatlar yaratishda muhim rol oʻynaydi (1-rasm).

1-rasm. Yoshlar uchun soliq ragʻbatlantirish modeli2

Rasmda aks ettirilgan yoshlar bandligini ragʻbatlantirish mexanizmi rivojlangan mamlakatlarda 
qoʻllaniladigan soliq siyosatining umumiy tamoyillarini mujassam etgan boʻlib, birinchidan, AQSH, Yaponiya va 
Yevropa davlatlarida ish beruvchilarga beriladigan soliq krediti, maoshdan toʻlanadigan soliqlarni pasaytirish va 
subsidiyalar yoshlarni ishga qabul qilish xarajatlarini kamaytirish orqali mehnat bozoriga kirishni yengillashtiradi; 
ikkinchidan, ushbu ragʻbatlantirish vositalari yoshlar uchun birinchi ish tajribasini yaratish, ularni amaliyot orqali 
kasbga oʻrgatish va malakani tez shakllantirishga xizmat qiladi; uchinchidan, rasm orqali koʻrinib turibdiki, 
AQSHda payroll tax sohasidagi imtiyozlar korxona xarajatlariga toʻgʻridan-toʻgʻri taʼsir qilib, yosh xodimni ishga 
olish samarasini oshiradi.

Yaponiyada soliq krediti va subsidiyalar birgalikda qoʻllanilib, kasbiy tayyorgarlik markazlari va korxonalarni 
moliyaviy qoʻllab-quvvatlaydi. Yevropa Ittifoqida esa ish haqi soliqlarining 40–60% gacha kamaytirilishi yoshlar 
uchun ish oʻrinlarini raqobatbardosh qiladi. Shu bilan birga, ish beruvchilarni yosh kadrlarga afzallik berishga 
majbur qilmaydi, balki iqtisodiy jihatdan manfaatli qiladi va mazkur xalqaro amaliyotlarning umumiy xususiyati 
shundaki, yoshlarning mehnat bozoriga kirishi iqtisodiy jihatdan qimmat jarayon boʻlgani uchun davlat 
moliyaviy mexanizmlarni ish beruvchi tomonga qaratib, yoshlar uchun bandlik xavfini kamaytiradi va ularni 
formal sektorga jalb qiladi.

Rasm markazida joylashgan Oʻzbekistonning 1% stavka modeli mazkur xalqaro yondashuvlarning milliy 
sharoitga moslashtirilgan, soddalashtirilgan va amaliy jihatdan juda samarali varianti boʻlib, u ish beruvchilar 
uchun yosh kadrlarni jalb qilish xarajatini minimal darajaga tushiradi, rasmiy bandlikni oshiradi, yoshlar 
oʻrtasidagi ishsizlikka qarshi tizimli instrument sifatida xizmat qiladi va iqtisodiyotning kadrlar bilan taʼminlanishini 
yaxshilaydi. Shu tariqa, sxema yoshlar mehnat bozorini ragʻbatlantirishda soliq instrumentlari qanday kompleks 
tarzda ishlashi, qaysi mamlakat qanday iqtisodiy mexanizmlardan foydalanishi va Oʻzbekiston amaliyoti ushbu 
modellar bilan qay darajada uygʻun ekanini hujjatli, tuzilmaviy va nazariy jihatdan aniq namoyon etadi.

Rivojlangan davlatlar amaliyotida qayta tiklanuvchi energiyaga sarmoya kiritgan aholiga berilgan mol-mulk 
va yer soligʻi boʻyicha 5–10 yillik imtiyozlar, investitsiya xarajatlarini qoplovchi soliq kreditlari va subsidiyali 
toʻlovlar ekologik texnologiyalarni ommalashtirish, energiya tejamkorlikni oshirish va yashil iqtisodiyotga oʻtishni 
tezlashtiruvchi asosiy moliyaviy instrumentlar sifatida qoʻllaniladi.

AQSHda quyosh panellari uchun Federal Tax Credit, Yaponiyada “Green Investment Incentive”, Yevropa 
Ittifoqida esa uzoq muddatli mahalliy soliq chegirmalari uy xoʻjaliklariga iqtisodiy yukni kamaytirib, “renewable 
household adoption” modelini barqaror amalga oshirishga yordam beradi. Oʻzbekistonning 3–10 yillik imtiyozi 
aynan shu xalqaro mexanizmlarning moslashtirilgan varianti boʻlib, aholining ekologik uskunalarga investitsiya 
qilishini ragʻbatlantiradi va tashqi tajriba bilan toʻla uygʻun modelni shakllantiradi.

IT sohasida esa Singapur, Irlandiya va Estoniyada eksport qiluvchi texnopark rezidentlari hamda ularning 
taʼsischilariga dividend soligʻining nol stavkasi yoki maxsus imtiyozli rejim berilishi raqobatbardosh innovatsion 
muhit yaratish, intellektual kapitalni mamlakatga jalb qilish va eksport hajmini oshirishda muhim rol oʻynaydi. 

2	  OECD (2023). Youth Employment and Labour Market Inclusion: Payroll Tax Incentive Practices in 
Developed Economies. Paris: OECD Publishing.



M U H A N D I S L I K  VA  I Q T I S O D I Y O T

704

2026-yil, aprel.  № 4-son (2)

Oʻzbekistonning IT-park norezident taʼsischilariga rezidentlar bilan teng soliq stavkasi qoʻllash taklifi xalqaro 
tajribadagi “innovation-friendly tax regime” modelining milliy sharoitdagi ifodasi boʻlib, IT eksportchilarni 
ragʻbatlantirishga, global raqobatda ustunlikka erishishga va startap ekotizimini kengaytirishga xizmat qiladi.

Chet el oʻqituvchilariga soliq yengilliklari boʻyicha Koreya, BAA, Qatar va Singapurda qoʻllaniladigan 
2–5 yilgacha daromad soligʻidan ozod etish amaliyoti yuqori malakali pedagog kadrlarni jalb qilish, taʼlim 
sifati va xalqaro standartlar integratsiyasini kuchaytirishga qaratilgan boʻlib, ushbu davlatlar “expatriate tax 
relief” dasturlari orqali ilgʻor mutaxassislarning mamlakatga kirishini ragʻbatlantiradi. Oʻzbekistonda chet 
el oʻqituvchilarini jismoniy shaxslar daromad soligʻidan ozod qilish taklifi aynan shu xalqaro mexanizmlarga 
mos kelib, taʼlim sohasini modernizatsiya qilish, kadrlar sifatini oshirish va nufuzli mutaxassislarni jalb qilishga 
xizmat qiladi. Yashil energetika, IT sektori va taʼlim sohalari boʻyicha xalqaro soliq ragʻbatlantirish amaliyotlari 
Oʻzbekiston uchun taklif etayotgan mexanizmlar bilan toʻla uygʻun boʻlib, raqobatbardosh soliq siyosati tizimi 
orqali innovatsion iqtisodiyot, yuqori malakali kadrlar va ekologik barqarorlikni taʼminlashga qaratilgan kompleks 
strategik yoʻnalishni namoyon etadi.

X U L O S A  V A  T A K L I F L A R
Jismoniy shaxslardan undiriladigan soliqlar zamonaviy moliya-iqtisodiy munosabatlarning eng muhim 

tarkibiy qismi sifatida mamlakat budjet tizimi barqarorligi, aholi daromadlarining shaffofligini taʼminlash va 
iqtisodiy faollikni ragʻbatlantirishda hal qiluvchi oʻrin tutadi.

Oʻzbekistonda jismoniy shaxslardan soliq undirish amaliyotini xalqaro tajribalarga uygʻunlashtirish, soliq 
siyosatini global trendlar bilan moslashtirish, rivojlangan mamlakatlarda qoʻllanilayotgan samarali modellarni 
milliy sharoitga mos ravishda joriy etish zarur. Chet el oʻqituvchilari uchun soliq yengilliklari, yoshlar bandligiga 
yoʻnaltirilgan 1 foizli soliq rejimi, qayta tiklanuvchi energiya oʻrnatgan aholi uchun soliq imtiyozlari kabi chora-
tadbirlar bunday xalqaro tendensiyalar bilan uygʻun islohotlar sirasiga kiradi. Bularning barchasi Oʻzbekiston 
soliq tizimining raqobatbardoshligini oshirish, investitsion muhitni yaxshilash va iqtisodiy oʻsishni qoʻllab-
quvvatlashga xizmat qiladi.

Shunday qilib, jismoniy shaxslardan undiriladigan soliqlar mohiyati, nazariy asoslari, maʼmuriyatchilik 
mexanizmlari va xorij amaliyoti bilan taqqoslama tahlil ularning milliy iqtisodiyotdagi oʻrni va ahamiyatini yanada 
yoritib berdi. Soliq siyosatidagi yangi yondashuvlar jismoniy shaxslar soliqlarini adolatli, maqsadli va samarali 
tarzda tashkil etishga, soliq toʻlovchilar manfaatlarini himoya qilishga va moliyaviy barqarorlikni taʼminlashga 
xizmat qiladi.

